
Beredskapsanalyse - 2015 Organisering og dimensjonering av GMBR 

32T 
20.04.15 - Beredskapsanalyse (dokument ) 
Rådmannen sitt framlegg til vedtak: 
Beredskapsanalysen for brann og redningstenesta i Gulen og Masfjorden (GMBR), slik den 
føreligg, vert teken til vitring. 

Saksopplysningar: 
Bakgrunn og fakta 

Masfjorden kommune har sidan 2011 hatt felles brann og redningsteneste med Gulen 
kommune. Dette samarbeidet kom på plass på bakgrunn av «Risiko og sårbarheitsanalyse 
(ROS) for brannordning i Gulen og Masfjorden kommunar» (2008) og vart sidan organisert 
og dimensjonert i henhold til anbefalingane i «Beredskapsanalyse av brannordning i Gulen 
og Masfjorden kommunar» (2009). 

Vurdering 

Det låg inne i beredskapsanalysen for brann og redningstenesta (2009) at denne burde 
reviderast kvart 5. år. 

Endringar i risikobiletet gjer dette naudsynt og framlegg til ny organisering og dimensjonering 
(Beredskapsanalyse)slik den ligg føre, er basert på det risikobiletet ein står over for i dag. 

Den største endringa som denne planen legg opp til er å flytta beredskapen på Dalsøyra til 
Sløvåg. Bakgrunnen for dette er at risikobiletet i Sløvåg (Gulen industrihamn) er stort og i 
stadig auke. Dette medfører at beredskapen i Gulen industrihamn (som er under 
oppbygging), må vera av ein slik karakter at denne også kan ivaretaka beredskapen på 
Dalsøyra. Dimensjonerande faktor for beredskapen på Dalsøyra er krava til innsatstid til 

omsorgsbustaden. 

Prosjektet med etablering av felles beredskap ved Gulen industrihamn, er i godt gjenge. 
Etableringa av denne beredskapen har vore eit fellesprosjekt mellom kommunane og 
næringslivet i industrihamna. 

 

 

 

 

Konklusjon 
 

Beredskapen på Dalsøyra vert lagt ner og erstatta av industrivernet i Gulen industrihamn 
(Sløvåg). Dalsøyra stasjon er operativ intil eventuelle kompenserande tiltak er etablert og 
industrivernet i Sløvåg er operativt og i stand til å ivareta risikobiletet på Dalsøyra.  

Utover dette vert det ingen vesentlege endringar i organisering og dimensjonering av brann 
og redningstenesta. 

Beredskapsanalysen for brann og redningstenesta i Gulen og Masfjorden (GMBR), slik den 
føreligg, vert teken til vitring. 

Beredskapsanalyse for GMBR (Gulen og Masfjorden brann og redning) – April 2015  

Forord 
 

Hausten 2008 vart det gjennomført ein risiko og sårbarheitsanalyse for brann og 
redningsberedskapen i Gulen og Masfjorden. Denne gjennomgangen konkluderte 
med ei anbefaling om at ein ville få ei større slagkraft og ein betre beredskap om ein 
etablerte ei felles brann og redningsteneste i Gulen og Masfjorden.    

På bakgrunn av dette vart det våren 2009 gjennomført ein beredskapsanalyse for å 
sjå på korleis ein var rusta til å ivareta dei oppgåvene som ligg til brann og 
redningstenesta. Analysen kom også med ei anbefaling om korleis ein kunne 
organisera og utrusta det nye felles brannvesenet.  

Tilrådinga i analysen vart vedteken i kommunestyra og brann og 
redningsberedskapen er i dag styrka som tilrådd.   

Det poltiske ansvarat som kommunestyra i Gulen og Masfjorden tok i perioden 2009 – 
2011 ved å avsetja ressursar til utredning og investering til  å ivareta sitt ansvar for 
beredskapen i sine kommunar, har ført til at nasjonale myndigheiter i dag viser til 
Gulen og Masfjorden når ein diskuterer framtidig organisering av beredskapen i 
distrikta. 

I beredskapsanalysen som vart utarbeida i 2009, låg det inne at ein skulle revidera 
denne analysen kvart 5. år på bakgrunn av endringar i risikobiletet og erfaringar.  

 

 

 

Masfjorden 20. April 2015 

 

Sigvald Kvinge 

Brannsjef 

 

 

 

Framsidebilete:         Nedbrenning av gamalt våningshus i Masfjorden, 6. januar 2015  

                                    (Foto: Kristian Skjelanger Kvinge) 

Beredskapsanalyse for GMBR (Gulen og Masfjorden brann og redning) – April 2015  

Beredskapsanalyse for GMBR (Gulen og Masfjorden brann og redning) – April 2015 

Innleiing1.

Risikobiletet er i stadig endring. Dette gjer at ingen ting er statisk, og ein må vera 
budd på å gjera endringar på kort varsel. 

Både Gulen og Masfjorden kommunar er inne i ein periode der den overordna ROS-
analysen er under revisjon. I tillegg er kommunereform og andre prosessar 
pågåande. Dette må likevel ikkje hindra oss frå å ha ein optimal og risikotilpassa 
beredskap til ei kvar tid. 

Denne analysen vil byggja på risikobiletet i dag, dei endringane som er komne sidan 
førre analyse, samt å anbefala ei organisering og utrusting som gjer at me er i stand 
til å løysa dei oppgåvene me er pålagde frå sentralt hald. Dette i tillegg til våre 
eigne målsettingar for beredskapen. 

Dette er viktig, også vidare frametter,  for å oppretthalda ein trygg kvardag for 
innbyggjarane i Gulen og Masfjorden. 

Figur 1: Plasering av brannstasjonar april 2015 

Beredskapsanalyse for GMBR (Gulen og Masfjorden brann og redning) – April 2015 

Samandrag2.

Analysen medfører fyljande framlegg til organisering og dimensjonering: 

1- Dalsøyra stasjon vert lagt ner. Ein erstattar denne med IV- Gulen industrihamn 
og kompanserande tiltak ved omsorgsbustadane på Dalsøyra. Dei resterande 
stasjonane vert lokalisert som før. 

2- Det vert inngått ein avtale med industrivernet i Sløvåg om gjensidig bistand, 
slik at me kan vera ein ressurs for kvarandre. 

3- Dagens utrusting på dei resterande stasjonane bør oppretthaldast som før. 
Alle stasjonar bør i tillegg tilstreba å få på plass operative røykdykkarar, slik at 
ein kan gjennomføra røykdykkarinnsats om ein har/får etablert naudsynt 
vassforsyning.  

4- Tal mannskap ved resterande 6 stasjonar vert justert til 10 mannskap. 

5- Det bør avsetjast ressursar til ekstra beredskap i samband med høgtider og 
ferieavvikling. Dette er tidspunkt der ein er spesielt sårbar med tanke på at 
mannskapa er fråværande. 

Beredskapsanalyse for GMBR (Gulen og Masfjorden brann og redning) – April 2015 

3. Oversikt over dimensjonerande
hendingar

Nr. Hending Side analyse 

1 Større trafikkulukker 9 

2 Brann i tunell  (E-39) 10 

3 Småbåtulukker 11 

4 Brann i institusjon / omsorgsbustader 12 

5 Snøskred / sørpeskred 13 

6 Stein og jordskred 14 

7 Trafikkulukke med farleg gods 15 

8 Brann på campingplass 16 

9 Tankskipulukke / større akutt forureining på sjø 17 

10 Storbrann ved større verksemder 18 

11 Akutt sjukdom /personskader 19 

Beredskapsanalyse for GMBR (Gulen og Masfjorden brann og redning) – April 2015 

4. Sentrale /lokale krav til
dimensjonering

Sentrale krav til brannvesenet er heimla i forskrift om organisering og dimensjonering 
av brannvesen, § 1-1: 

«Enhver kommune skal ha et brannvesen som er organisert, utrustet og bemannet slik 
at oppgaver pålagt i lov og forskrifter blir utført tilfredstillende. Videre skal forskriften 
sikre at brannvesenet er organisert og dimensjonert på bakgrunn av den risiko og 
sårbarhet som foreligger». 

Ovanfornemnde forskrift set også, mellom anna, krav til responstid. Dette gjer 
organiseringa særskild krevande hjå oss med omsyn på talet omsorgsbustader og 
avstandar til desse. 

Lokalt har Gulen og Masfjorden sett fyljande overordna mål for beredskapen: 

1. Rask oppdagelse, varsling og aksjonering.
2. Hurtig innkallelse av beredskapspersonell.
3. Tilpassa, variert og dimensjonert beredskapsmateriell.
4. At besluttningar vert tekne på grunnlag av beste tilgjengelege kunnskap om

hendinga, dens skadepotensiale og kommunane sin samla
brannvernkompetanse.

5. Rask avgrensing på skadestaden for å redusera konsekvensane i størst
mogeleg grad.

6. Effektiv gjennomføring av tiltak.
7. Godt trena og kompetent beredskapsstyrke.
8. Effektiv kommunikasjon og rapportering.
9. God tilgang for reservemannskap ved større hendingar.
10. Godt samarbeid med anna beredskap og myndigheitene.
11. Forskriftsmessig ivaretakelsse av HMT.
12. At kommunen inntar posisjonen som viktigaste kjelde for faktainformasjon ved

hendingar, og gjera seg kjend for media og allmenheita. Hurtigheit,
truverdigheit, kvalitet og åpenheit vert vektlagt.

Beredskapsanalyse for GMBR (Gulen og Masfjorden brann og redning) – April 2015 

5. Dagens organisering og
dimensjonering / framlegg til
endring

Hending 1 - Større trafikkulukker 

Dagens organisering og dimensjonering : 

Dimensjonerande område for større trafikkulukker er langs E-39. Her har me i dag 
mannskap og ressursar på Matre og i Brekke. 

På Matre er det 10 mannskap, vasstankbil og fyrsteinnsatsbil med redningsverktøy. 
Det er også anskaffa røykdykkarutstyr og røykdykkarteneste. 

På Brekke er det 7 mannskap, mannskapsbil med 3000 liter vatn, fyrsteinnsatsbil med 
redningsverktøy, samt røykdykkarteneste. 

Alle resterande stasjonar har redningsverktøy og slukkeutstyr til innsats ved mindre 
ulukker. 

Vurdering : 

På utstyrssida er ein på eit akseptabelt nivå. Det vil alltid vera mindre ting på 
utstyrssida som bør suplerast. Dette kan vera verktøy som løfteputar og liknande, 
men i det store og heile er utrustinga akseptabel. 
Når det gjeld tal mannskap og graden av deira tilgjengelegheit, er det ein større 
trussel for beredskapen. Samla sett er bemanninga på eit minimum når ein ser på kor 
mange av mannskapa som er tilgjengelege over heile døgnet. Dette gjer 
beredskapen sårbar.  

Framlegg til endra organisering og dimensjonering : 

Ein lyt legga inn at ved ulukker på E-39 utalarmerer ein både Matre og Brekke.  Dette 
for å vera trygg på at ein får ut naudsynte ressursar for å handtera hendinga. Utover 
dette  er det ingen framlegg til endra organisering. Det ein lyt vera marksam på er å, 
til ei kvar tid, ha mannskap som er så tilgjengelege som mogeleg. Det er heilt 
naudsynt å sjå til at ein har eit minimum av mannskap tilgjengeleg heile døgeret. 

Beredskapsanalyse for GMBR (Gulen og Masfjorden brann og redning) – April 2015 

Hending 2 – Brann i tunell (E-39) 

Dagens organisering og dimensjonering : 

For å handtere slike hendingar, er det primært Brekke og Matre stasjonar som er 
ressursane. Om hendinga tilseier det kan ein setta inn resursar frå ein eller alle dei 
andre stasjonane. Dette er det, primært, vakthavande sjef som må vurdera saman 
med utrykkingsleiarane som er i aksjon. 

På utstyrssida er det brannbilar på begge sider av tunellane (med unntak av 
Skrikebergtunellen), noko som gjer ein styrke i forhold til innsatsveg. Det er også ein 
stor styrke at ein har ein relativ stor vasstankbil med kanon på taket plassert på Matre 
stasjon. 

Vurdering : 

Ved ei slik hending er det uhyre viktig at ein får ei tidleg varsling som igjen kan gje ein 
tidleg innsats. Dette er heilt avgjerande for at våre mannskap skal få gjera den 
innsatsen som er naudsynt.  

Vårt brannvesen ikkje dimensjonert for å slukka alle tunellbrannar, men kan ein gjera 
ein livreddande innsats med å få ut dei personane som befinn seg i tunellen vil 
innsatsen vera vellukka. 

Framlegg til endra organisering og dimensjonering : 

Etablera ein fast prosedyre på utalarmering av både Brekke, Matre og Duesund 
stasjon ved ei slik hending. 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
3 – Småbåtulukker 
 

 
Dagens organisering og dimensjonering : 
 
Me er ikkje spesielt organisert eller utstyrde til å handtera slike hendingar. Nokre av 
stasjonane har uformelle avtalar med båteigarar.  
 
 
Vurdering : 
 
Småbåtulukker er den hendinga som har krevd flest liv i våre kommunar i nyare tid.  
 
Fleire av brannmannskapa er både mannskap og skipper på redningsskjøyta. Dette 
gjer dei eit godt grunnlag for å gjera ein innsats om uhellet skulle vera ute, men dei 
fleste av mannskapa har liten eller ingen innsats med slike aksjonar. 
 
Om ulukka skulle vera ute, er det viktig at ein har tilgang på båtar slik at ein kan 
koma seg raskt ut på sjøen for å bistå dei skadde. 
 
 
 
Framlegg til endra organisering og dimensjonering : 
 
Inngå avtale med båteigarar om lån av båtar/bistand med båt for å koma ut på 
sjøen ved hending. Det kan også vera aktuelt å anskaffa ein eller fleire mindre båtar 
til brannvesenet. 
 
Betre og meir opplæring og trening på innsats på sjø er også naudsynt 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
4 – Brann i institusjon / omsorgsbustader 
 

 
Dagens organisering og dimensjonering : 
 
Dagens organisering og dimensjonering for å ivareta brann på institusjon og 
omsorgsbustader i Gulen og Masfjorden er i henhold til krava i 
dimensjoneringsforskrifta § 4-8. Der er det krav om at innsatstida ikkje skal overskrida 
10 minuttar. 
 
Sjukeheimane i Eivindvik og på Hosteland har begge brannstasjonar i umiddelbar 
nerheit. Det er omsorgsbustadane som er utfordringa. Alle desse har same kravet til 
innsatstid. 
 
I dag vert innsatsen gjennomført frå Dalsøyra stasjon med påfyljande bistand frå 
Byrknes, Eivindvik eller Duesund stasjonar. 
 
 
Vurdering : 
 
Brann og branntilløp ved omsorgsbustadane våre er eit vikkje ukjendt fenomen. Det 
er soleis viktig med ein rask og slagkraftig innsats ved slike hendingar.  
 
Den største utfordringa med å innfri sentrale krav har me i dag ved Dalsøyra stasjon. 
Her har ein få mannskap og fleire av desse har ein arbeidsstad som ligg utanfor 
bygda. 
 
I Gulen in dustrihamn er ein i oppstartsfasen med ein ny felles bereedskap som også 
er tenkt som ein ressurs mot hendingar utanfor industriområdet. Her har ein, mellom 
anna, tenkt eit eige vaktlag som disponerer ein eigen utrykkingsbil. Denne ekvipasjen 
kan, om ein gjer visse kompenserande tiltak på omsorgsbustadanae på Dalsøyra, 
erstatta Dalsøyra stasjon.  
 
Beredskapen i Gulen industrihamn vil vera ein viktig ressurs i samvirke med den 
kommunale beredskapen i Gulen og Masfjorden kommunar. 
 
 
Framlegg til endra organisering og dimensjonering : 
 
Erstatta Dalsøyra stasjon med IV-Gulen industrihamn. Dette vil vera i grenseland i 
forhold til krava for responstid, men kan kompenserast med tiltak og utstyr i tilknyting 
til omsorgsbustaden på Dalsøyra. 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
5 – Snøskred / sørpeskred 
 

 
Dagens organisering og dimensjonering : 
 
Indre område er mest utsett for ras og sørpeskred. Det er ikkje etablert nokon spesiell 
kompetanse på innsats ved snøskred og sørpeskred i den kommunale beredskapen. 
 
Det vil vera mannskapa frå Matre og Brekke som må gjera fyrsteinnsatsen ved ei slik 
hending. Resterande ressursar frå dei andre stasjonane kan fylla etter, gjerne spesielt 
viktig ved lange innsatsar. 
 
 
Vurdering : 
 
Raset på E-39 tidligare i år gav oss fleire læringspunkt . Mellom anna er den fyrste 
livreddande innsatsen avhengig av kva ressursar ein har lokalt. Den tida frå hendinga 
inntreff til eksterne ressursar frå nabokommunar og sentrale strøk kjem på plass, kan 
vera skilnaden på liv og død. 
 
I etterkant av hendinga i vinter, har me anskaffa 10 sett med søkestenger og anna 
utstyr for søk i snøras. Det gjennstår å få på plass naudsynt opplæring og øving for å 
betjena dette utstyret. 
 
 
Framlegg til endra organisering og dimensjonering : 
 
Organisering og utstyr er innanfor aksepterte grenser. Det bør avsetjast ressursar til 
opplæring og øving av utstyret. 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
6 – Stein og jordskred 
 

 
Dagens organisering og dimensjonering : 
 
Ingen av stasjonane er i dag spesielt organisert og utrusta for ei slik hending. 
 
 
Vurdering : 
 
Me har av nyare dato opplevd at vegar har vorte stengde både av jord og 
steinskred. 
 
Gulen og Masfjorden har relativt gode omkøyringsmogelegheiter. Likevel er det viktig 
å vera bevisst på kva akutte konsekvensar ei slik hending får for samfunnet og korleis 
ein skal handtera desse. 
 
 
Framlegg til endra organisering og dimensjonering : 
 
Oppdatera/utarbeida planar for akutte konsekvensar ved slike hendingar og 
framlegg til løysing. Utover dette ingen endringar. 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
7 – Trafikkulukke med farleg gods 
 

 
Dagens organisering og dimensjonering : 
 
Alle stasjonar har opplæring og utstyr til å handtera mindre og ufarlege utslepp med 
farleg gods.  
 
Om utsleppet er av eit visst omfang, her me ressursar lokalisert på tre plassar. 
 
På Brekke stasjon har me ein tilhengar med utsyr tiltenkt innsats med farleg gods. 
Denne er tenkt nytta til innsatsar opp mot det ein kan forventa at ein kommune bør 
vera dimensjonert til å handtera på eiga hand. Om størrelsen på hendinga vert 
større enn den kommunale beredskapen kan handtera handtera sjølv, er det 
etablert ein avtale med Lindås og Meland brann og redning og IUA Berger region. 
 
Det er også plasert noko utstyr for handtering av mindre utstlepp /forureining på 
Byrknes og på Duesund stasjon.  
 
 
 
Vurdering : 
 
Gulen og Masfjorden brann og redning har personell som er utdanna til å leia slike 
innsatsar. Om uhellet skulle vera ute har ein også tilgang til fleire 
sikkerheitsrådgjevarar i Sløvåg, som er spesialistar på å handtera uhell med ADR 
(farleg gods). 
 
 
Framlegg til endra organisering og dimensjonering : 
 
Ingen spesielle framlegg til endring. 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
8 – Brann på campingplass 
 

 
Dagens organisering og dimensjonering : 
 
Det er ikkje etablert spesielle tiltak for innsats ved brann på camingplass i Gulen og 
Masfjorden. Ved ei slik hending vil den næraste stasjonen rykka ut (dette vil vera 
avhengig av tid på døgnet og kva meldinga inneheldt). 
 
 
 
Vurdering : 
 
Tilsyn ved campingplassane har vist at at nokon av campingplassane har vore svært 
flinke til å tilretteleggja for å unngå brann, samt å ha naudsynt utstyr tilgjengeleg om 
uhellet skulle skje. 
 
Det er viktig å ikkje undervurdera slike hendingar. Det bør vera praksis å ta ut minst to 
stasjonar ved ei slik melding. 
 
 
Framlegg til endra organisering og dimensjonering : 
 
Ingen spesielle framlegg til endring. 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
9 – Tankskipulukke / større akutt forureining på sjø 
 

 
Dagens organisering og dimensjonering : 
 
For denne typen hending er det naturleg at dette vert ein nasjonal aksjon. Det betyr 
at kystverket leiar innsatsen og store nasjonale ressursar vert mobilisert. 
 
Gulen og Masfjorden kommunar vil også vere ein aktør i ein slik aksjon. I denne 
samanheng har våre kommunar personell til å gjennomføra strandsanering ved 
påslag på land, samt vera ein del av innsatsressursen for IUA (interkommunalt utval 
mot akutt forureining). 
 
Lokalt brannvesen har utdanna både lagleiarar og skadestadsleiar til bruk ved slike 
innsatsar. 
 
 
 
Vurdering : 
 
Når hendinga vert av eit omfang som medfører at det vert ein stastleg aksjon, er det 
personellressursane som vert viktigaste ressurs på lokalt nivå.   
 
Gulen industrihamn har betydelege mengder utstyr som kan nyttast i samband med 
akutt forureing på sjø. Gulen og Masfjorden har eit godt samarbeid med IV-Gulen 
industrihamn og kan rekvirera utstyr frå deira depot ved behov. 
 
IUA har eit depot i Eivindvik. Det er, i  utgangspunktet, mannskap frå brannvesenet 
som opererer dette. På reint kommunalt nivå er det ikkje utstyr til å handtera 
forureining på sjø. 
 
Brannvesenet har utdanna personell både til leiing og innsats av slike aksjonar (på 
interkommunalt nivå). 
 
 
Framlegg til endra organisering og dimensjonering : 
 
Ved å utvida samarbeidet med IV-Gulen industrihamn, kan kommunen stå betre 
rusta, samt redusera skadeverknadane, om uhellet skulle vera ute.  
 
 

 

 

 

 

Side 17 av 20 

Side 21



Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
10 – Storbrann ved større verksemder 
 

 
Dagens organisering og dimensjonering : 
 
Om ein får ein større brann ved nokon av dei store verksemdene i Gulen eller 
Masfjorden, vil alle tilgjengelege ressursar i brannvesenet rykka ut. 
 
Innsatsen vil vera leia av vakthavande sjef/ brannsjef, med støtte frå leiinga ved 
verksemda. 
 
Den kommunale beredskapen er organisert og utstyrt til å handtera det ein kan 
forventa at kommunen skal bidra med. 
 
 
Vurdering : 
 
Gulen industrihamn er i ein særklasse. Det er fleire nasjonale instansar som set krav til 
deira eigenberedskap. Det vart i 2014 utarbeida er overordna ROS analyse for 
verksemdene i Gulen industrihamn. Konklusjonen på denne var at om ein etablerte 
ein felles beredskap for industriområdet, ville ein få ein breiare kompetanse og ei 
betre slagkraft enn om ein skulle ha kvar sin beredskap. I tillegg var dei fleste 
verksemdene, kvar for seg, ein avgrensa risiko, noko som ikkje var reelt om ein såg 
indutrihamna under eit. 
 
Arbeidet med etablering av ein felles beredskap ved Gulen industrihamn, i tett 
samarbeid med den kommunale beredskapen, er i god framdrift. Dette vil styrka 
beredskapen både for indutrihamna og kommunane. 
 
 
 
Framlegg til endra organisering og dimensjonering : 
 
Vidareutvikla samhandlinga mellom IV- Gulen industrihamn og GMBR (Gulen og 
Masfjorden brann og redning). 
 
Gjennomføra objektsyn ved dei store verksemdene i kommunane og utarbeida 
innsatsplanar for desse. 

Beredskapsanalyse for GMBR (Gulen og Masfjorden brann og redning) – April 2015  

 

 
Hending  

 
11 – Akutt sjukdom /personskader 
 

 
Dagens organisering og dimensjonering : 
 
Alle stasjonane i Gulen og Masfjorden har akutthjelparteneste. Desse ressursane vert 
utalarmert på alle raude responsar. 
 
 
 
Vurdering : 
 
Ordninga med akutthjelparteneste (tidlegare kalla first responders) har vore ein 
suksess.  
 
Det har lenge vore ei føring frå nasjonalt nivå at ein skal utvikla samhandlinga 
mellom dei ulike naudetatane for å heva tilbodet til sluttbrukaren. Gulen og 
Masfjorden har, ved fleire høve frå nasjonale myndigheiter, vorte trekt fram som eit 
eksempel på korleis ein kan forvalta beredskapsansvaret.  
 
Kritiske røyster har lenge vore skeptisk til å etablera denne tenesta. Dette for at ein 
har vore redd for å flytta ansvar og kostnader frå staten og over på kommen. Ein har 
også vore bekymra for at ein skal redusera ambulansetilbodet og erstatta dette med 
akuttførstehjelparar. 
 
Det har heile vegen vore presisert at denne tenesta ikkje er ein erstatning for helse, 
men eit suplement, som det heiter «mens vi venter på ambulansen». 
 
Gulen og Masfjorden såg dette tidleg. Fleire og fleire av dei andre kommunane i 
landet kjem stadig etter. Dette handlar om å ha eit tilbod til dei som er skadde eller 
alvorleg sjuke i tida fram til helseressursane er på plass. 
 
 
Framlegg til endra organisering og dimensjonering : 
 
Ingen spesielle framlegg til endring. 

Sakspapir 

Saksbehandlar Arkiv ArkivsakID 
Svein Helge Hofslundsengen FE - 004 15/48 

Saknr Utval Type Dato 
049/2015 Formannskapet PS 30.04.2015 
035/2015 Kommunestyret PS 30.04.2015 

Skatteårsrapport 2014 

32T 
Kontrollrapport 2014 vedk. skatteoppkrevjarfunksjonen 
Årsrapport for 2014 
Vedlegg 
Rådmannen sitt framlegg til vedtak: 
Årsrapport for 2014 frå skatteoppkrevjaren og kontrollrapport frå skatteetaten vert 
tekne til vitring 

Saksopplysningar: 
Bakgrunn 
årsrapport og kontrollrapport vert lagt fram for formell godkjenning 

Vurdering 

Uttale 

Høyring 

Fakta 
viser til rapportane frå hhv. Skatteoppkrevjaren i Masfjorden og skatteetaten 

Konklusjon 
Årsrapport for 2014 frå skatteoppkrevjaren og kontrollrapport frå skatteetaten vert 
tekne til vitring 

Sakspapir 

Saksbehandlar Arkiv ArkivsakID 
Svein Helge Hofslundsengen FE - 004 15/354 

Saknr Utval Type Dato 
050/2015 Formannskapet PS 30.04.2015 
032/2015 Kommunestyret PS 30.04.2015 

Årsmelding for Masfjorden kommune 2014 

Rådmannen sitt framlegg til vedtak: 
Årsmelding 2014 for Masfjorden kommune vert teken til vitring 

Saksopplysningar: 
Bakgrunn 
Heimelen for utarbeiding av årsmelding følgjer av forskrift om årsregnskap og 
årsberetning (for kommuner og fylkeskommuner), og § 10. 

Årsmelding for Masfjorden kommune 2014 vert med dette lagt fram til politisk 
handsaming. 

Vurdering 
Årsmeldinga ser ein på som ein viktig del av den informasjon kommunen skal gje til 
innbyggjarane og vonar årsmeldinga gjev nyttig og heilskapleg informasjon, og eit 
godt bilde av dei tenester og oppgåver som vert utført i kommunen.  

Fakta 
Sjå vedlegg/årsmelding 2014 

Konklusjon 
Årsmeldinga for 2014 vert teken til orientering 

Sakspapir 

Saksbehandlar Arkiv ArkivsakID 
Kristian Moen FE - 210 14/764 

Saknr Utval Type Dato 
051/2015 Formannskapet PS 30.04.2015 
036/2015 Kommunestyret PS 30.04.2015 

Årsrekneskap 2014 for Masfjorden kommune 

32T 
REKNESKAPEN 2014 Masfjorden kommune 
Rådmannen sitt framlegg til vedtak: 
Årsrekneskapen 2014 for Masfjorden kommune vert godkjent slik den ligg føre, med 
eit rekneskapsmessig mindreforbruk på kr 1 279 840,37. 

Rekneskapsmessig mindre forbruk vert disponert slik : a) kr 1 054 840,37 vert sett av 
til disposisjonsfondet, kto. 2.5600.102, og nyttast til å dekke amortiseringsavvik med 
bakgrunn i inntektsført premieavvik i 2014. Beløpet vert inntektsført med 1/7 årleg frå 
og med rekneskapen for 2015. b) kr 225 000 vert nytta til velferdstiltak, kr 1 000 pr 
tilsett.  

Saksopplysningar: 
Vurdering 
Driftsrekneskapen for 2014 viser eit rekneskapsmessig mindreforbruk på kr 1 279 840,37. 
Dette er ein nedgang frå dei siste åra.  

Investeringsrekneskapen for 2014 viser eit udekka finansieringsbehov på kr 208 673. Dette 
gjeld differanse mellom avdragsutgifter til Husbanken, startlån, og motteke avdrag på 
vidareutlån. Det er i investeringsrekneskapen nytta kr 1 122 000 til å dekke tidlegare års 
udekka finansieringsbehov. Samla har kommunen akkumulerte udekka 
investeringskostnadar på kr 3 232 862. 

Viser til vedlagte rekneskap med notar og analyse for 2014 for ytterlegare kommentarar på 
resultat. 

Det er frå ulike avdelingar i kommunen kome ønskje om overføring av unytta midlar frå 2014 
til bruk i seinare år. Dette har vore praksis tidlegare, men administrasjonen finn ikkje rom for 
overføring av unytta midlar ved disponering av rekneskapsresultat for 2014. Ingen av 
søknadane om overføring av unytta midlar er teken opp til handsaming eller vurdering. 

Kommunane handsama og godkjente i løpet av hausten 2014 selskapsavtale for Region 

Nordhordland Helsehus IKS (RNHI), for Masfjorden sin del i Kommunestyremøte 30.10.14, 
sak 61/14, og avtalen vart underskriven i stiftingsmøtet for selskapet 12. desember 2014. 
Selskapsavtalen §7-4 seier at høgste ramme for selskapet sitt samla låneopptak er 300 
millionar kroner. Eigarane betalar ikkje inn noko innskotskapital i selskapet, men har eigar-
/ansvarsdel fordelt med 20 % likt på alle kommunane og 80 % fordelt etter innbyggjartal pr. 
01.01.2014. 
 

 
 

Som medfører at Masfjorden tek på seg eit garantiansvar på 12,3 mill. kr. Garantiansvaret er 
teken inn i note 3 i rekneskapsheftet. 
 

Uttale 
Revisjonsmelding 

Konklusjon 

Administrasjonen tilrår at rekneskapen for 2014 vert godkjent slik den ligg føre og 
disponering av rekneskapsmessig mindreforbruk i samsvar med tilrådinga. Gjennom 
rekneskapsheftet og saksutgreiinga har administrasjonen vektlagt og synleggjort det vi 
meiner er relevant informasjon om rekneskapen for 2014. 

REKNESKAP FOR MASFJORDEN KOMMUNE 
2014 

 
 
Resultat 2014 
 
Rekneskapen for Masfjorden kommune 
2014 er gjort opp med eit rekneskapsmessig 
mindreforbruk på kr. 1.279.840,37. 
  
Sentrale grunnar til dette resultat er;  

• Inntektsføring av premieavvik som 
medfører netto om lag 4,5 mill.kr. 
betre enn budsjett 2014 

• Gevinst på plassering i aksjefond 
etc. jf. finansreglementet med 1,764 
mill.kr utover budsjett. 

Lågare rentekostnader lån enn budsjettert, 
ca. 0,365 mill.kr.  
 
Inntektsføring av premieavvik er kortsiktig 
gevinst knytt til 2014, då premieavviket  må 
dekkast inn att over dei neste 7 driftsåra i 
kommunerekneskapen med 1/7 årleg. 
  
Netto driftsresultat utgjer nær 2,043 
mill.kr., som er ein reduksjon på 5,430 
mill.kr. i høve til tilsvarande i 2013 
rekneskapen. Netto driftsresultat utgjer 
1,06% av driftsinntektene.  
 
Netto driftsresultat viser kva ein har att etter 
alle driftsutgifter, inkl. rente- og avdrag er 
dekka. Grunnen til at det ikkje er tilstrekkeleg 
å ha eit netto driftsresultat lik null er at 
avskrivingane ikkje inngår, i staden vert 
driftsrekneskapen belasta med avdrag. Den 
viktigaste indikatoren for drifta er netto 
driftsresultat. Målnormen er i utgangspunktet 
3% i nto.dr.res. Ved å overføre all 
kompensasjon frå meirverdiavgift tilbake til 
investeringsrekneskapen har KS antyda at 
resultatkravet bør vera i underkant av 2% 

 
 

Rekneskapsprinsipp 
 
Kommunane er pålagt å legga fram sine 
rekneskap i samsvar med føresegner fastsett av 
Kommunal- og arbeidsdepartementet den 
27.10.93 i medhald av ”ny” kommunelov. Dei 
kommunale føresegnene baserer seg på 
«anordningsprinsippet», som tilseier at 
rekneskapen skal lastast og godskrivast med 
utgifter og inntekter det året dei oppstår. Ei 
utgift er ein kvar transaksjon som medfører 
betalingsplikt. Dette avvike frå norsk standard 
for private bedrifter, som måler kostnader og 
inntekter - kor kostnader er eit uttrykk for den 
økonomiske verdien av eit ressursforbruk og 
periodisert f.eks. etter seld volum. Prinsippet 
for det kommunale rekneskap inneber at 
resultatrekneskapen, som er forskjell mellom 
nytta midlar og skaffa midlar, skal lastast med 
låneavdrag og ikkje avskrivingar.   
 
Det kommunale rekneskapen er tredelt:  
 
Driftsrekneskapen 
Investeringsrekneskapen 
Balansen 
 
I investeringsrekneskapen fører ein alle kjøp 
over kr. 100.000,- og med ei levetid over 3 år. 
Investeringsrekneskapen skal elles vise utlån, 
kjøp og sal av aksjar og andelar, motteke 
ekstraordinære låneavdrag. I tillegg 
inntektsfører ein finansieringa av 
investeringane og utgiftsfører ekstraordinære 
låneavdrag. Øvrige utgifter vert ført i 
driftsrekneskapen. Balanserekneskapen viser 
status for kommunenes eigendeler, gjeld og 
bokført eigenkapital.. Kommunen har foreteke 
ordinære avskrivingar av aktiverte verdiar på 
varige driftsmidlar. 
 
 

 
 

Kristian Moen 
- økonomisjef -  

NOTER TIL REKNESKAPEN 2014 

Investeringsrekneskapen 2014 
 
Masfjorden kommune sitt investeringsrekneskap for 2014 har eit finansieringsbehov på kr 8 367 690,96. I denne 
summen er det investeringar i anleggsmidlar på kr 8 433 995,96, finansieringstransaksjonar på kr 3 279 111,00, 
samt inntekter på kr 3 345 416,39.  
 
Vedteke budsjett for 2014 hadde ei investeringsramme på anlegg på kr 4 850 000. Ved budsjettkorrigeringar i 
2014 blei det teken inn prosjekt som var budsjettert i 2013, men som ikkje var ferdige eller ikkje starta opp. Ved 
revidert budsjett på investeringar er det ei investeringsramme på kr 10 053 750. 
 
Samla finansiering av investeringane er kr 8 159 690,57, som fører til eit underskot i investeringsrekneskapen på 
kr 208 671,59. Denne summen er lik differansen mellom betalte avdrag på startlån og motteke avdrag på 
vidareutlån av startlån. 
 
Inntekter i investeringsrekneskapen 
 

Rekneskap 
2014 

Justert 
budsjett 2014 

Opph. 
Budsjett 2014 

Sal av driftsmidlar og fast eigedom 120 000 

Andre salsinntekter 100 000 

Overføringar med krav til motytelse 1 098 637 

Kompensasjon for meirverdiavgift 1 414 779 1 910 750 

Statlege overføringa 

Andre overføringa 612 000 

Renteinntekter 

Sum inntekter 3 345 416 1 910 750 0 

 
Sal av driftsmidlar gjeld sal av bustadtomtar. Andre salsinntekter gjeld Masfjorden Kyrkjelege fellesråd sin del 
av utgifter til utbetring/asfaltering av parkeringsplass. 
 
Overføring med krav til motyting inneheld postane  

Husbanktilskot til Sandneslia 11   kr 360 000 
Overføring frå Gulen kommune, GMBR kr 588 637 
Anleggsbilag Masfjorden fotballag  kr 150 000 

 
Andre overføringar gjeld spelemidlar til krøllgrasbane kr 412 000 og aktivitetsanlegg Sandnes skule kr 200 000. 
 
Utgifter i investeringsrekneskapen 
 

Rekneskap 
2014 

Justert 
budsjett 2014 

Opph. 
Budsjett 2014 

Lønsutgifter 18 782 

Sosiale utgifter 1 926 

Varer og tenester i kommunal eigenprod. 6 407 451 8 143 000 4 850 000 

Kjøp av tenester som erstattar eigenprod. 591 057 

Overføringa 1 414 779 1 910 750 

Renteutgifter og omkostningar 

Sum utgifter 8 433 996 10 053 750 4 850 000 

 
Investeringar i anleggsmidlar er slik spesifisert i rekneskapen for 2014 
   

Investeringsprosjekt 
Rekneskap 

2014 
Revidert 

budsjett 2014 
Opphaveleg 

budsjett 2014 

EDB - felles 106 396 375 000 300 000 

Barnehage Sandnes - vognskur 254 114 243 750 

Skule Matre - Ventilasjon 2 914 660 2 875 000 

Skule Nordbygda 372 500 

Side 62



REKNESKAP FOR MASFJORDEN KOMMUNE 2014 

 

side 21 

Skule Sandnes - ventilasjon 497 656 

Sjukeheimen - ventilasjon 333 168 625 000 

Kommunale bygg 1 485 085 3 750 000 3 000 000 

Bustadfelt - tilrettelegging 60 000 500 000 500 000 

Kommunale vegar 887 245 875 000 700 000 

Brann - utstyr og bilar 1 277 508 437 500 350 000 

Vassforsyning 303 266 

Avlaupsnett 212 099 

Matre Vassverk – vatn til Gulen 102 798 

Sumering investering i anleggsmidlar 8 433 996 10 053 750 4 850 000 

 
 
Investeringar på EDB-felles gjeld nytt datasystem til legekontoret. 
 
Arbeidet med vognskur på Sandnes barnehage var starta opp i 2013, men ikkje sluttført før i 2014. 
Budsjettmidlar er overført frå 2013. 
 
Utbetring av ventilasjonsanlegg på Sandnes skule og Matre skule var planlagt i 2013, men vart ikkje starta før i 
2014. Ved innhenting av anbod, blei det klart at kostnadane var mykje høgare enn budsjettert. Alle 
budsjettmidlane blei flytta til ventilasjon på Matre skule, men det har og påløpt kostnader ved anbodsutforming 
på Sandnes skule. Utbetring av ventilasjonsanlegg på Sandnes skule er tenkt gjennomført i 2015. 
 
Utbetringar på varme- og ventilasjonsanlegg på sjukeheimen er tilfredstillande gjennomført til ein lågare pris enn 
budsjettert. Utfordringar her er at ventilasjonsanlegget er gamalt og det er utfordrande å skaffe reservedelar til 
dette. Det kan verte nødvendig å skifte ventilasjonsanlegget om noverande anlegg går i stykker. 
 
Det er utført ulike utbetringar på kommunale bygg i 2014. Det er og gjennomført ei kartlegging av 
ventilasjonsanlegga på fleira av kommune sine bygg. 
 
På kommunale vegar er det gjennomført  utbetringar på vegar på Rambjørg, Areklett og Skjerebakken. I tillegg er 
det utført arbeid ved parkeringsplass på Frøyset, der Masfjorden kyrkjelege Fellesråd har refundert sin del  av 
utgiftene. 
 
Gulen og Masfjorden Brann og Redning har investert i diverse redningsutstyr som er plassert i redningsbilane 
som er stasjonert rundt om i kommunane. Denne kostnader er fordelt mellom Gulen og Masfjorden. 
 
På vatn og avlaup er det gjennomført nødvendig utbetring på anlegg . Desse utgiftene er ført på sjølvkostområda, 
og skal i utgangspunktet dekkast inn gjennom kommunale avgifter. 
 
Det er og ført kostnader på prosjektet «Vatn til Gulen». I 2014 gjeld desse kostnadane konsulentbistand. 
Kostnader her skal etter avtale fakturerast til Gulen. 
 
Finansutgifter 
 

 
Rekneskap 

2014 
Revidert 

budsjett 2014 
Opphaveleg 

budsjett 2014 

Avdragsutgifter 538 631 
Utlån 1 132 240 500 000 500 000 
Kjøp av aksjar og andelar 414 240 350 000 350 000 
Dekning av tidl.års udekka 1 122 000 
Avsetjing fond 72 000 
Avsetninger til likv.reserve 

Sum finanstransaksjoner 3 279 111 850 000 850 000 
 
Avdragsutgifter er kommunen sine avdrag til Husbanken på lån til vidareutlån (Startlån). 
 
Utlån gjeld vidareutlån av innlån frå Husbanken med kr 732 240, samt utlån frå kraftfondet med kr 400 000 . 

Dekking av tidlegare års udekka investeringar er kr 762 000 i spelemidlar og tilskot til frå husbanken med kr 
360 000. 
 
Kjøp av aksjar og andelar er eigenkapitalstilskot til KLP. Avsetjing til fond gjeld sal av tomt. 
 

 
Utvikling brutto investeringar og finansutgifter 1991 – 2014 
 
Finansiering av investeringsrekneskapen 
 

 
Rekneskap 

2014 
Revidert 

budsjett 2014 
Opphaveleg 

budsjett 2014 

Bruk av lån 6 255 726 7 384 000 4 300 000 

Sal av aksjar og andelar 

Mottekne avdrag på utlån  330 053 

Overføring frå driftsrekneskapen  

Bruk av tidl. års udisponert 

Bruk av disposisjonsfond 1 159 000 1 259 000 1 050 000 

Bruk av bundne driftsfond 

Bruk av ubundne investeringsfond 414 240 350 000 350 000 

Bruk av bundne investeringsfond 

bruk av likv.res 

Sum finansiering 8 159 019 8 993 000 5 700 000 

 
Investeringsrekneskapen for 2014 har eit finansieringsbehov på kr 8 367 961. 
 
Bruk av eksterne lån til finansiering av investeringsrekneskapen er kr 6 255 726. Eksterne lån er slik fordelt i 
finansieringa 
 
Kommunale anlegg generelle kr 4 905 416 
Kommunale anlegg VAR  kr    618 164 
Finansiering Startlån  kr    732 146 
 
Motteke avdrag på utlån gjeld avdrag på Startlån. 
 
Det er i investeringsrekneskapen brukt disposisjonsfond på følgjande investeringsprosjekt 
 
Edb-felles  kr 100 000 
Kommunale bygg kr 409 000 
Brannutstyr  kr 250 000 
Utlån kraftfond  kr 400 000 

Bruk av ubundne investeringsfond gjeld eigenkapitaltilskot til KLP. 
 
Udekka i investeringsrekneskapen 
 
Når investeringar ikkje har tilstrekkeleg finansiering eller finansiering kjem i etterkant, vert desse ført på post for 
udekka i investeringsrekneskapen. Sjå note 11 for oversyn over udekka investeringar pr. 31.12.2014. 
 
Ved disponering av rekneskapsresultat for 2013 er det sett av kr 939 475,73 til dekking av ikkje finansierte 
investeringar. Desse vil bli ført i 2015. 

Driftsrekneskapen 2014 – økonomisk analyse 
 
Utvikling 2008 – 2014 
 

Tal i 1 000 kr 

Rekneskap 

2014 

Rekneskap 

2013 

Rekneskap 

2012 

Rekneskap 

2011 

Rekneskap 

2010 

Rekneskap 

2009 

Rekneskap 

2008 

Skatt 75 101 73 304 69 965 63 681 65 660 63 329 59 261 

Rammetilskot 61 402 56 911 55 657 50 624 38 473 36 083 34 583 

Andre driftsinntekter 57 040 54 086 50 810 52 397 53 794 54 337 48 124 

Sum driftsinntekter 193 543 184 301 176 432 166 702 157 927 153 749 141 968 

 - Driftsutgifter 196 081 183 043 172 989 163 678 153 193 143 324 134 239 

Brutto driftsresultat -2 538 1 258 3 443 3 024 4 734 10 425 7 729 

 + Eksterne finansinntekter 3 573 4 839 3 377 2 577 3 217 5 498 3 304 

 - Eksterne finansutgifter 1 636 1 796 1 997 3 361 1 788 1 992 4 110 

 - Netto avdrag 5 020 4 731 3 461 3 882 3 744 3 984 3 578 

 + Motpost avskriving 7 664 7 904 7 799 7 167 7 560 6 978 6 263 

Netto driftsresultat 2 043 7 474 9 161 5 525 9 979 16 925 9 608 

Overført til investering 1 559 1 781 3 089 4 662 5 301 5 778 

Bruk av akk. overskot  5 144 5 984 998 2 934 1 910 1 508 2 281 

Bruk av fond m.m. 3 520 3 312 3 397 2 163 2 170 3 622 4 281 

Avsetjing til fond 9 427 10 066 5 792 6 535 6 464 13 336 8 884 

Rekneskapsresultat 1 280 5 145 5 983 998 2 933 3 418 1 508 

Netto 

driftsresultat/driftsinntekt 1,06 % 4,06 % 5,19 % 3,31 % 6,32 % 11,01 % 6,77 % 

Auke driftsinntekter 5,01 % 4,46 % 5,84 % 5,56 % 2,72 % 8,30 % 

Auke driftsutgifter 7,12 % 5,81 % 5,69 % 6,84 % 6,89 % 6,77 % 

 
 
Driftsrekneskapen viser eit rekneskapsmessig mindreforbruk på 1,280 mill. kr for 2014. 
 
Netto driftsresultat utgjer kr 2 043, som utgjer 1,06 % av driftsinntekta. Det er anbefalt at netto driftsresultat i 
forhold til driftsinntekta bør vera om lag 2 %, for å leggje seg opp reserver til dårlegare tider. 
 
Driftsutgiftane i 2014 i forhold til 2013 aukar med 7,12 % i høve til 2013. Av dette aukar løn og sosiale sosiale 
utgifter med 8,13 % på løn og sosiale utgifter. Driftsinntektane  aukar i same periode med 5,01 %. 
 
Lønskostnadane har den største auka i rekenskapen, som mellom anne skulsdast sentrale og lokale lønsoppgjer.  

Brutto og netto driftsresultat i perioden 2007 – 2014 vist ei negativ utvikling. I 2014 er det eit negativt brutto 
driftsresultat, men korrigert for netto finanspostar kjem Masfjorden ut med eit rekneskapsmessig mindreforbruk. 
Dette er ei utvikling som ikkje er ønskjeleg i åra framover, og driftsnivået i kommunen må vurderast med tanke 
på å redusere kostnadar, eventueltt auke innteker. 
 
I 2015 er det signalisert ei revidering av inntekssystemet til kommunene. Det er usikkert kva inverknad dette vil 
få på inntektene dei neste åra. 
 

 
 
 

Driftsrekenskapen 2014 – kommentarar til rekenskapsskjema 1a 
 
Frie disponible inntekter 
 
Frie disponible inntekter er skatteinntekter, rammetilskot, eigedomsskatt, andre direkte og indirekte skattar og 
andre generelle statstilskot. I 2014 utgjorde frie disponible inntekter 140,9 mill. kr, som er ei auke på om lag 5 % 
frå 2013. 
 
Skatteinntektene var opprinneleg budsjettert med  50,8 mill. kr, men ble etter ein skattenedgang på landsbasis 
redusert til 49,6 mill. Rekenskaptala syner at opprinneleg budsjett var eit godt anslag på skatteinntektene. 
Rammetilskotet var opprinneleg budsjettert med 62,3 mill. kr, men ble auka til 62,6 mill. kr. Samla inntekt på 
skatt og rammetilskot var budsjettert med 112,2 mill. kr, og rekneskapstale viser ei inntekt på 112,1 mill. kr. 
 
Eigedomsskatt viser ein nedgang på kr 126 044 frå 2013, men er i samsvar med budsjett, 
 
Andre direkte og indirekte skattar gjeld konsjesjonskraft, og aukar er om lag kr 200 000 over nivået i 2013. 
Inntekt på konsesjonskraft er om 0,5 mill. kr over budsjett. Andre generelle statstilskot gjeld rentekompensasjon 
for skular, omsorgsbustadar og kyrkjebygg. 
 
Finansinntekter og –utgifter 
 
Med bakgrunn i rentenivået i marknaden er renteinntekter og utbytte lågare enn i 2013, men allikevel høgare enn 
budsjettert. Ikkje realisert gevinst på finansielle plasseringar er 1,764 mill. kr., og med bakgrunn i usikkerhet 
knytt til desse plasseringane er desse ikkje budsjettert. 

Gjeldsbyrden til kommunen har i 2014 vore lågare enn 2013, og nytt lån til investeringar i 2014 vart ikkje 
utbetalt før på slutten av rekneskapsåret. Renteutgiftane er såleis lågare enn i 2013, og ligg om lag 0,4 mill. kr 
under budsjettert. Avdrag på innlån ligg 0,964 mill. kr over budsjettert. Med bakgrunn i berekning av 
minimumsavdrag på innlån, sjå note 9, kunne vi betalt avdrag med 2,316 mill. kr. Her kunne vi betra 
rekneskapsresultatet med nokre millionar, men da har dette blitt ein utgift som vi hadde får i seinare år. 
 
Avsetjingar og bruk av fond 
 
Avsetjing til bundne fond gjeld disponering av rekenskapsresultat i 2013, samt avsetjingar til kapitalfondet. 
Avsetjing til bundne fond gjeld ikkje nytta statstilskot til heimebuande demente, avlaupsfond samt 
opplæringsmidlar på legekontoret. 
 
Bruk av ubundne avsetjongar gjeld overføring til driftsrekneskapen frå kraftfondet og tilskot til førerkort for 
ungdom i Masfjorden kommune. Det er og sett av 1 mill. kr. til ferjefri kryssing av Masfjorden. Bruk av bundne 
avsetjingar gjeld innteksføring av øremerka midlar vi har motteke tidlegare år, der utgiften er ført i 2014.  
 
Fordelt til drift  
 
Rekneskapen for 2014 viser kr 137 001 556,30 til fordeling til drift. Med eit utgift i driftsrekneskapen på kr 
135 721 715,93, vert dette eit rekneskapmessig mindreforbruk på kr 1 279 840,37. 
 
Driftsrekneskapen 2014 – kommentarar til rekenskapsskjema 1B 
 

Rekneskapsskjema 1B 2014 

 
Rekneskap 

2014 
Just. Budsjett 

2014 
Opph. Budsjett 

2014 
Rekneskap 

2013 

Fordelt til;  

Folkevalte organ: 2 184 202 2 013 500 2 013 500 2 061 661 

Administrasjon: 16 420 329 13 757 300 13 532 300 13 395 349 

Barnehage: 14 820 260 14 909 900 14 909 900 13 632 147 

Skule: 38 511 948 37 902 000 37 902 000 35 808 048 

Helse: 12 077 769 11 248 600 11 248 600 10 721 337 

Sosial- og barnevern: 5 518 076 6 667 100 6 372 100 5 762 330 

Pleie- og omsorg 42 178 467 43 600 100 42 790 100 37 381 291 

Kultur: 5 914 323 6 246 500 6 246 500 6 219 403 

Kyrkja: 3 452 505 3 480 000 3 480 000 3 622 693 

Teknisk: 8 945 671 7 089 200 7 089 200 8 160 265 
Andre 
tenesteområdet: -14 301 834 -9 469 200 -8 469 200 -11 834 673 

Sum til fordeling 1A 135 721 716 137 445 000 137 115 000 124 929 852 

 
Folkevalte organ: Budsjettsmessig meirforbruk på kr 170 702. Skuldast auke i godgjersle til politiakarar, og litt 
får lågt budsjettert utgift til kontroll og revisjon. 
 
Administrasjon: Budsjettsmessig meirforbruk på kr 2 663 029. Tenestane på området går i stor grad i balanse. 
Nokre meirforbruk er det grunna større lønsauke enn budsjettert og meir bruk av overtid. Fellestenester er den 
tenesta som gjør det store utslaget på rammeområdet, med overforbruk på mellom anna 
 
Overført til Osterøy kommune, IKTNH 600 000 
Linjeleie/datakommunikasjon  360 000 
Avgifter kurs og konferansar  130 000 
Kontigentar, medlemsavgifter    80 000 
IT-utstyr og programvare   320 000 
Interkommunalt arkiv Hordaland  100 000 

Barnehage: Budsjettmessig mindreforbruk på kr 89 640. 
 
Skule: Rekneskapsmessig meirforbruk på kr 609 948. Grunnskule, SFO, skulelokaler og skuleskyss går samla i 
balanse. Avvik på PPT og fellestenester med 600 000. 
 
Helse: Rekneskapsmessig meirforbruk på kr 829 169. vesentleg avvik på tenestane 
 
Legekontor  350 000 
Fysioterapi  300 000 
Døgnopphald akutthjelp 230 000 
 
 
Sosial og barnevern: Budsjettmessig mindreforbruk på kr 1 149 024. Vesentleg avvik på tenestane 
 
Støttekontakt/funksjonshemma  - 800 000 
Sosialkontotenester   - 250 000 
Barneverntiltak i familie      300 000 
Barneverntiltak utanfor familien  - 250 000 
 
Pleie og omsorg: Budsjettmessig mindreforbruk på kr 1 421 633. Rekneskapsmessig i tråd med rekneskap for 
2013. Må sjå tenestane i samanheng, men kan sjå ut som om budsjett for nystova er noko høgt. 
 
Kultur: Budsjettmessig mindreforbruk på kr 332 177. Kun mindre avvik frå budsjett.  
 
Kyrkja:  Budsjettmessig mindreforbruk på kr 27 495. 
 
Teknisk: Budsjettmessig meirforbruk på kr 1 856 471. På kommunale utleigebygg er det utført vedlikehald og i 
med lavere husleigeinntekter går desse med eit budsjettmessig meirforbruk på kr 700 000. Kommunale vegar går 
med eit meirforbruk på kr. 800 000. Brannvesen har eit meirforbruk på kr 600 000. 
 
Andre tenesteområder : Budsjettmessig mindreforbruk på kr 4 832 634. Dei fleste tenesta går i balanse. Avvik 
på følgjande tenester 
 
Administrasjonslokale  -    500 000 
Årets premieavvik  - 4 500 000 
Andre fellesutgifter  -    500 000 (reserve for pensjonsinnskot) 
Kraftfond   -    400 000 
Konsesjonskraft        900 000 
  

Balansen 2013 
 
Balansen gjev eit oversyn over eigedelar, gjeld og eigenkapital 
 

 
 
Utviklinga av anleggsmidlar frå 2013 til i dag 

Anleggsmidlar 
 
Endring i anleggsmidlar kjem i stor grad av endringar i pensjonsmidlar i Kommunal Landspensjonskasse og 
Statens pensjonskasse. Verdien av pensjonsmidlar i 2014 auka med 23,574 mill. kr til 196 268 mill. kr. 
 
Netto endring på aktivering av anlegg, utstyr og maskiner i 2014 er kr 735 000. Netto endring på utlån er kr 735 
000 og gjeld startlån og utlån frå kraftfondet. Aksjar og eigendelar aukar med kr 415 000 og er 
eigenkapitaltilskot til KLP. 
 
Omløpsmidlar 
 
Sum av omløpsmidlar er redusert med kr 110 000. Kortsiktige fordringar mot andre er auka med 2,645 mill. kr. 
Akkumulert premieavvik er auka med 4 352 mill. kr, aksjar og obligasjonar er auka med 1,764 mill. kr. Kasse og 
bankinnskot er i 2014 redusert med 8 762 mill. kr. 
 

Egenkapital og gjeld 
 
Eigenkapitalen utgjer pr. 31.12.2014 i underkant av 30 % av sum eigenkapital og gjeld. Langsiktig gjeld utgjer 
64,9 % sum eigenkapital og gjeld og kortsiktig gjeld utgjer 5,73 % av sum eigenkapital og gjeld. Dette er 
tilnærma uendra frå 31.12.2013. 
 
Fondsmidlar aukar i 2014 med 4,4 mill kr. og utgjer 50 mill kr. Endringa gjeld disponering av årsresultat 2013, 
og bruk og avsetningar av midlar som anten er motteke tidlegare år eller som er motteke med ikkje nytta i 2014. 

Lånegjeld 
 
Lånegjelda er i 2014 redusert med 1,3 mill. kr. Det betyr at kommunen har betalt ned meir gjeld enn det er tatt 
opp i året av nye lån.  
 
 

 
 
I langsiktig gjeld ligg og pensjonsforpliktelsen som har auke med 20,847 mill. kr i 2014. 
 
Samla har Masfjorden kommune ei langsiktig gjeldsforplikting på 320. mill kr. 
 
 
Arbeidkapital  
 
Endring i arbeidskapital viser at kommunen har redusert sin økonomiske handlefridom med 0,5 mill. kr i 2014. 
Omløpsmidlar er redusert med kr 110 000 og kortsiktig gjeld er auka med kr 389 000. 

Sakspapir 

Saksbehandlar Arkiv ArkivsakID 
Maud Sleire Holmaas 15/369 

Saknr Utval Type Dato 
052/2015 Formannskapet PS 30.04.2015 

Referatsak 

32T 

1, Tildeling av VO-midlar for 2. halvår 2014 

Rådmannen sitt framlegg til vedtak: 
Referatsaker vert tekne til orientering 

Saksopplysningar: 

Masfjorden kommune 
Kulturskulen 

Post Kontakt 
Org.nr. 945627913 
Bankkonto: 3201 48 54958 

Austfjordvegen 2724 
5981 Masfjordnes 

Telefon: 56 16 62 00 
Faks: 56 16 62 01 

postmottak@masfjorden.kommune.no 
Heimeside: www.masfjorden.kommune.no 

Fleire mottakarar 

Referanser: Saksbehandlar: Dato: 

Dykkar:  Frank Kvinge 17.04.2015 
Vår: 15/333 - 15/1806 Frank.Kvinge@masfjorden.kommune.no 

Tildeling av VO-midlar 2015

Tildelinga er basert på utgifter 2.halvår 2014. 

Til fordeling 20000 

 Dir.+ sem. 18000 Reiseutg. 2000 20000 

Lag Søknad Får Søknad Får Totalt 

Nordbygda/Dalsøyra skulekorps 23375 3918 3045,6 716 4634 

Spleis 19125 3206 0 3206 

Sandnes skulemusikk 60775 10185 5458 1284 11469 

Fjon Musikklag 4125 691 0 691 

107400 18000 8503,6 2000 20000 

Med helsing 

Svein Helge Hofslundsengen Frank Kvinge 
Rådmann kulturskulerektor 
Dette dokumentet er elektronisk godkjent og har difor ingen signatur 

